
1. ( )

juwan jakiin de wesimbuhengge dorgi baita be uheri kadalara yamun i gingguleme wesimburengge hese
be dahame baicafi wesimbure jalin baicaci nenehe gungju sai baita tucici meni meni booci alifi icihiyambi al—
ban i icihiyara toktobuha kooli akii aika cohotoi kesi isibume alban i Sangnafi icihiyabuci harangga jurgan
yamun de afabufi kooli be baicaci eiten icihiyaci acara belhebuci acara babe alban i icihiyabumbi menggun
Sangnafi icihiyabuci gungju i boode Sangnaha menggun be baitalafi icihiyabumbi uttu ofi ne baicame baha el-
he taifin i dehi uyuci aniya de efu ts“ering de buhe gulu unenggi ho%oi gungju i baita htiwaliyasun tob i uyuci
aniya de efu doroi sebten de buhe hiiwaliyasun fulehun ho%oi gungju i baita abkai wehiyehe i sucungga aniya
de efu sun ceng yun de buhe unenggi elhe ho%oi gungju i baita be encu afaha arafi tuwabume wesimbuhe der—
gici howaliyasun nemgiyen hofoi gungju i baita be ya kooli obufi icihiyabure babe hese wasinjiha manggi
gingguleme dahame icihiyaki sembi erei jalin gingguleme wesimbuhe hese be baimbi seme wesimbure afaha
arafi baita wesimbure gocika uju jergi hiya jalafungga sede bufi ulame wesimbuhede hese gungju i baita be
booi amban hergingge be tucibufi alban i icihiyakini emu hontohoi hahasi hehesi be hontoholome sinahi etu—
kini sehe abkai wehiyehe i sucungga aniya omSon biyai ice ilan de efu sun ceng yun de buhe unenggi elhe
gungju i baita de hese kooli songkoi isabu huwaliyaka cin wang be tucibufi hiyasa be gaifi cai arki gamame
acaname genekini jai dorgi namun i menggun sunja minggan yan $angname bufi booi amban laiboo be tucibufi
gungju i baita be icihiyakini sehebe gingguleme dahafi dangsede ejehebi elhe taifin i dehi uyuci aniya ilan
biyade efu ts”ering de buhe gulu unenggi ho%oi gungju i baita de uyun lama tarni halahabi wantangga tetun de
sunja jergi suje hagahabi dabali fulgiyan giltasika ilan jergi htiwaitahabi wantangga tetun be gungju i boode
taka toktobume sindafi juleri sunja dobon i dere dobohobi e3engge fu faidahabi inenggidari iten budai dere
yamji efen 1 dere cai dobohobi acinggiyafi benere de gungju i faidan be faidahabi enggemu tohoho morin
sunja obuhabi tukiyere tehe be ninju duin niyalma baitalahabi oyo fajiran be gemu fulgiyan gecuheri Suwase
be haksan dardan obuhabi tukiyere hiisun be sunja hecen ci sonjofi duin idu banjibufi weilere jurgan i namun
de asaraha niowanggiyan bosoi faidan i etuku etubuhebi jorisame yabure de weilere jurgan ci sain mutere
hafan be idu tome duite tucibufi tuwaSatahabi duin doogan de arki hisalara jugiin de hoo%an jiha maktara de
dorolon weilere jurgan ci hafan bithesi sa tucibuhebi taka toktobume sindaha manggi arki ilan hintahan his—
alafi hoo%an sunja tanggi afaha deijifi geren gemu facahabi tuwakiyara de coohai jurgan ci hafan coohai tucibu—
hebi efu i boode waliyara de budai dere be dabume orin sunja dere honin juwan ilan arki nure nadan malu
suhe sunja tumen sunja minggan hoo%an jiha sunja tumen sunja minggan afaha amban be takurafi bithe
halame waliyahabi dehi lama obufi nadan inenggi nomon htlahabi sirame dehi jakiin doose obufi nadan in—
enggi doocang arahabi nomon htilara doocan arara de dorolon weilere jurgan ci hafan tucibufi tuwasatahabi
baitalara tetun agiira jetere omire jaka hacin be gemu harangga jurgan yamun de afabufi icihiyahabi acinggiyafi
benere waliyara de kooli songkoi isabuhabi wecere bithe be bithei yamun de afabufi banjibume arahabi
baitalara semerhen yarugan fangse tukiyere tehe lempen beserhen hooSan suhe jergi eiten jaka hacin be
weilere jurgan ci belhehebi dobori budai dere efen 1 dere cai arki nure hintaha taili jergi eiten babe sain
be dagilara yamun de afabufi icihiyahabi cacari honin jergi jaka hacin be dorolon jurgan de afabufi belhehe-
bi tuwakiyara hafan cooha be coohai jurgan de afabufi tuwakiyabuhabi acinggiyafi benere waliyara inenggi
be booi amban dorolon weilere jurgan i amban emte genehebi wantangga tetun be kooli songkoi Sugin
gugilembi Sun be aliha dukai dule giisa be kadalara amban bihe mampi i eifu kuwaran de benefi taka tokto—

bume sindahabi enteheme toktobume sindara yamun i boo be dorolon weilere jurgan i amban booi ambasa
abka be gingguleme yamun i hafasa be gaifi ba be sonjofi eifu kitwaran i boo be weilehe be dangsede ejehebi
hawaliyasun tob i uyuci aniya juwan biyade efu dorji sebten de buhe hawaliyasun fulehun ho%oi gungju i baita
de dorolon i jurgan ci inu gulu unenggi ho%oi gungju i kooli songkoi gisurefi icihiyaha be dangsede ejehebi.

o o o

2. ( )

ice jakin de wesimbuhengge dorgi baita be uheri kadalara yamun i gingguleme wesimburengge hese be
baire jalin baicaci nenehe gungju sei baita tucifi cohotoi kesi isibume alban i icihiyabuhangge bi menggun
gangnaci gungju i booci alifi icihiyabuhangge inu bi elhe taifin i dehi uyuci aniya efu ts”ering de buhe gulu un-
enggi hoSoi gungju 1 baita huwaliyasun tob i uyuci aniya efu dorji sebten de buhe huwaliyasun fulehun hoSoi
gungju i baita de cohotoi kesi isibume eiten icihiyaci acara belheci acara babe gemu meni meni harangga jur—
gan yamun de afabufi alban i icihiyabuha abkai wehiyehe i sucungga aniya efu sun ceng yun de buhe uengggi
elhe hoSoi gungju i baita de hese kooli songkoi isibu htiwaliyaka cin wang be tucibufi hiyasa be gaifi cai arki
gamame acaname genekini jai dorgi namun i menggun sunja minggan yan Sangname bufi booi amban laiboo be
tucibufi gungju i baita be icihiyakini sehebe gingguleme dahafi gemu dangsede ejehebi abkai wehiyehe 1 orin
sunjaci aniya efu delek de buhe htiwaliyasun nemgiyen ho%oi gungju i baita de amban meni yamun ci hese be
dahame nenehe gungju sei baita i kooli be baicafi wesimbuhede hese gungju i baita be booi amban hergingge
be tucibufi alban i icihiyakini emu hontohoi hahasi hehesi be hontoholome sinahi etukini sehebe gingguleme
dahafi inu dangsede ejehebi te huiwaliyasun saicungga ho%oi gungju i baita de ya kooli obufi icihiyabure babe

dergici jorime tucibuha manggi amban be gingguleme dahame icihiyaki sembi erei jalin gingguleme wesim—
buhe hese be baimbi seme afaha arafi baita wesimbure aliha hafan sahadai sede bufi ulame wesimbuhede
hese ingliyan be tucibufi eiten hacin be gemu alban i icihiya sinahi etuci acara booi hontoho i urse be kooli
songkoi sinahi etukini sehe wang ambasai gisun harangga bade afabu seme afabuhabi jang i syi bithesi gitai
buda cai boo bithesi guilin king fung syi bithesi cangju guwang cu syi bithesi fag8an ing ts“oo syi bithesi
yongning jung jeng diyan bithesi mingboo adun jurgan i bithesi Zube faksi jurgan i bithesi fuju du ioi syi
bithesi senfu guwan fang yamun bithesi cangboo sarkiyafi gamaha.

o o o

3. § »
juwan ilan de wesimbuhengge aha ingliyan gingguleme hese be baire jalin erei biyai ice nadan de
hawaliyasun saicungga hoSoi gungju i baita be wesimbuhede hese ingliyan be tucibufi eiten hacin be gemu al-
ban i icihiya sinahi etuci acara booi hontohoi urse be kooli songkoi sinahi etukini sehebe gingguleme dahafi
baicaci neneme ho%oi gungju bederehede uyun lama tarni hiilahabi wantangga tetun i dolo sunja jergi suje
hagahabi dabali fulgiyan giltasikti ilan jergi howaitahabi wantangga tetun be gungju i boode taka toktobume
sindaci juleri menggun i sunja dobon i dere dobohobi juwe dalbade esengge fu faidame sindahabi jampan
cahabi tetun be kooli songkoi Sugin Sugilehebi acinggiyafi benere ebsihe inenggi dobori hiyan dengjan dabu-—
habi erde yamji budai dere inenggi dulin de efen i dere dobohobi erde yamji buda doboro de gungju i faid—
an faidahabi kooli songkoi isabuhabi hoosan jiha sunja tanggii afaha deijihebi gungju i taktrSara sargan
juse taigiyasa mamari jai etuhun dahabuha urse gemu sinahi etubuhebi funiyehe soncoho faitabuhabi mu-—
heren gaihabi tanggn inenggi doroi waliyaha manggi sinahi suhebi wuju fusihabi efu i etuhe sinahi be juwe
biya jalure doroi waliyaha manggi sinahi suhebi uju fusihabi tucibufi sinahi etuhe hontohoi hahasi hehesi be
amba nadan 1 doroi waliyaha manggi sinahi suhebi uju fusihabi amba nadan i doroi waliyara ebsihe erde
budai dere $un dabsime efun i dere juwe erin i dobohobi amba nadan i doroi waliyara inenggi ci tanggi in—
enggi doroi waliyara ebsihe inenggidari ilan erin i hiyan dengjan dabuhabi inenggi dulin de efen i dere
emke dobohobi ere doboro de faidan isabure be nakahabi acinggiyafi benere de ninju duin niyalmai
tukiyere amba tukiyeku be baitalahabi yarugan fangse be giisin juwe niyalma tukiyebuhebi semerhen i oyo
fajiran be gemu fulgiyan gecuheri Suwase be haksan dardan obuhabi tukiyere hiisun be duin idu banjibufi
weilere jurgan i namun de asaraha niowanggiyan bocoi faidan i etuku etubuhebi jorifame yabure de weilere

jurgan ci idu tome sain mutere hafan duite tucibufi tuwasatahabi duka doohan de arki hisalara hooSan deijire
de dorolon weilere jurgan ci hafan tucibuhebi tucibuhe hontohoi urse be tucibufi jugin i unduri hoo%an jiha
maktahabi kooli songkoi isabuhabi taka toktobume sindaha manggi efu arki ilan hantaha hisalahabi

hoo%an jiha sunja tanggn afaha deijifi geren gemu facahabi taka sindara bade Surdeme tuwakiyara de coohai
jurgan ci jakiin giisai janggin jaktin cooha jakiinju tucibufi tuwakiyahabi sucungga nadan i doroi waliyara de
nirugan yarugan fangse emke suhe sunja tumen sunja minggan hoo%an jiha sunja tumen sunja minggan afa—
ha budai dere de dabume orin sunja dere honin juwan ilan arki nure nadan malu obufi bithe halame wece—
hebi faidan faidahabi kooli songkoi isabuhabi gungju i etuku emu jergi sindahabi jai inenggi siSantume
waliyara de suhe emu minggan sunja tanggti hoo%an jiha emu minggan sunja tanggn afaha budai dere be
dabume ilan dere honin emke arki emu malu obufi waliyahabi faidan faidara isabure be nakahabi ere si—
dende dehi lama obufi nadan inenggi nomon hiilahabi sirame dehi jakin doose obufi nadan inenggi doocan
arabuhabi amba nadan i doroi waliyara isabure babe gemu sucungga nadan i doroi waliyaha songkoi obufi
dasaha efen i dere emke sindafi waliyahabi gungju i etuku emu jergi sindahabi bithe hiillara be nakahabi

ere waliyara de pijan buleku tehe narhiin faidan faidan i jergi jaka be hooSan i sasa sindahabi biya jalure
doroi waliyara de suhe sunja minggan hooSan jiha sunja minggan afaha budai dere be dabume uyun dere

honin sunja arki nure sunja malu obufi waliyahabi tanggii inenggi doroi waliyara de suhe emu tumen

hoo%an jiha emu tumen afaha budai dere be dabume juwan ilan dere honin nadan arki nure nadan malu
obufi waliyahabi tanggi inenggi duleke manggi biya jalure doroi waliyara be nakahabi duin erin i waliyara
de budai dere be dabume ilan dere honin ilan arki nure ilan malu suhe emu minggan sunja tanggt

hoo%an jiha emu minggan sunja tanggi afaha obufi waliyahabi hangsi de hooSan deijiraki be dahame fodo
emke dobohobi barun i doroi waliyara de tanggii inenggi jalure doroi waliyaha songkoi obufi waliyahabi ba-
run i doroi duleke manggi aniyadari yaya waliyara babe gemu efu i booci icihiyahabi yaya waliyara de booi
amban dorolon weilere jurgan i amban emte genefi tuwame waliyahabi wecere bithe be bithei yamun ci
banjibume arahabi gungju i eifu yamun arara babe harangga jurgan yamun ci sain ba be sonjofi weilebuhe—
bi nomon hiulara doocan arara de dorolon i jurgan ci hafan tucibufi tuwaSatahabi doboro waliyara de
baibure budai dere efen i dere suhe hoo%an honin arki nure eture sinahi boso baitalara tetun agora je—
tere omire jergi eiten babe gemu meni meni harangga jurgan yamun de afbufi icihiyabuha belhebuhe dangsede
ejehebi te hawaliyasun saicungga ho%oi gungju i tetun de tebure sain inenggi erin be abka be ginggulere
yamun i tuwaha songkoi uyun biyai ice nadan i bonio erinde uthai tetun de tebuhe tetun i dolo sunja jergi su—
je hagaha nomon jibehun dasiha lama sabe tarni hilabuha tetun i juleri menggun i sunja dobon i dere
doboho juwe dalbade efengge fu faidame sindaha jampan caha erde yamji budai dere inenggi dulin efen i
dere ilan erin i doboho gungju i faidan faidaha kooli songkoi isabuha doboro dari efu fulungga arki hisalaha
hoo%an jiha deijihe gungju i jui gungju i takur$ara sargan juse mamari taigiyasa etuhun dahabuha urse be
gemu sinahi etuhe funiyehe soncoho faitabuha muheren gaibuha efu fulungga jai efu booi mukaon i urse

baita de afaha hafan urse sinahi etubuhe tucibuhe hontohoi hahasi hehesi be hontoholome sinahi etubuhe

gungju i wantangga tetun be acinggiyafi taka toktobume sindara bade benere onggolo inenggi ninju duin niyal-
mai tukiyere amba tukiyeku be gungju i amba dukai dule belhebuki tukiyere hiisun de gemu niowanggiyan
bocoi faidan i etuku etubuki acinggiyara inenggi erin ome wantangga tetun be ajige tukiyeku de wesimbufi

efu arki ilan htintaha hisalafi tukiyefi amba tukiyeki de wesibuki tetun i juleri dorolon i jurgan i tanggin i
hafan arki ilan htintaha hisalafi hoo%an jiha sunja tanggii afaha deijiki tucibuhe hontohoi hehesi be tofohon
morilabufi tetun i amala dahabume yabubuki dorolon i kadalara fiyenten i taigiyasa be tucibufi tuwaSatakini

erei sirame booi bayarai janggin juwan i da bayara sa meyen gaime yabuki kadalara fiyanjilara urse be kooli

songkoi yabubuki gungju i faidan faidaki kooli songkoi isabuki taka toktobume sindaha manggi efu fulung—
ga arki ilan htintaha hisalafi hooSan jiha sunja tanggi afaha deijiki amba nadan i doroi waliyara ebsihe erde
budai dere Sun dabsiha erinde efen i dere juwe erin i doboki amba nadan i doroi waliyaha amala tanggni in—
enggi de isibume inenggi dulin de efen i dere emke doboki dehi lama obufi nadan inenggi nomon hulabuki
sarame dehi jakiin doose obufi nadan inenggi doocan arabuki gungju i wantangga tetun be acinggiyafi benere
sucungga nadan i doroi bithe htlame wecere amba nadan i doroi waliyara babe encu sain inenggi sonjofi tok—
tobuki efu i mukiin i urse amba nadan i doroi waliyaha manggi sinahi sukini uju fusikini tucibufi sinahi
etuhe hontohoi hahasi hehesi baita de afaha hafan urse inu gemu sinahi sukini uju fusikini juwe biya jalure
doroi waliyaha manggi efu fulungga sinahi sukini uju fusikini sinahi suhe manggi uthai alban kame yabure
be dahame dahalara urse be inu sinahi sukini uju fusikini  gungju i jui gungju i takirSara sargan juse
taigiyasa mamari jai gungju de etuhun dahabuha urse gemu tanggn inenggi doroi waliyaha manggi sinahi
sukini uju fusikini muheren etukini taka sindara bade genehe manggi cin i duka de booi bayarai janggin
juwan i da bayara sabe tuwakiyabuki juwe fili de booi aliha coohai janggin cooha tuwakiyabuki Surdeme tu—
wakiyara de coohai jurgan ci jakiin giisai janggin jakiin cooha jakiinju tucibufi tuwakiyabuki gungju i eifu
yamun arara babe aha ingliyan dorolon weilere jurgan i amban abka be ginggulere yamun i tanggin i hafa—
si emgi acafi sain ba be sonjofi encu wesimbufi icihiyaraci tulgiyen yaya nomon hiilara doocan arara doboro
waliyara de baitalara jaka hacin i jergi eiten babe meni meni harangga jurgan yamun de afabufi gemu nene—
me alban i icihiyaha ho%oi gungju i kooli songkoi icihiyabuki belhebuki sembi erei jalin gingguleme wesim—
buhe hese be baimbi seme afaha arafi baita wesimbure aliha hafan sahadai sede bufi ulame wesimbuhede
hese saha sehe baicaci yaya gungju i eifu yamun be kooli de gemu alban i icihiyambi ne aliha bithei da ton—
do baturu gung fuheng aliha bade gungju i baita be gemu enduringge ejen kesi isibume eiten babe yooni al—
ban i icihiyaha bi ejen i kesi be alihangge umesi ujen Sumin gungju i baita de heni majige giinin akiimbure
ba baharakti oci dolo umesi elhe akoi gungju be taka toktobume sindara de bi Sun be aliha dukai tule emu ba
baifi ne hacihiyame weilefi gungju i wantangga tetun be taka toktobume sindaraci tulgiyen gungju i eifu
yamun be minde S8angname icihiyabufi majige ginin akimbubureo hesei aika songkoi yabubuci sin juwang el
sere bade  beleni ejen minde Sangnaha babi umesi leli onco encu ba sonjoro anggala uthai minde
gangnaha bade beyei htisun i icihiyafi enteheme toktobume sindaha manggi mini dolo teni elhe ombi seme ali—
habi erei jalin gingguleme hese be baime wesimbuhe.

o o

A Textual Research on the Funeral Ritual of Princess
Hoso in Qianlong Dynasty

Degjirkhu
( School of history and culture Jilin Normal University Siping city Jilin 136000 China)

Abstract: The marriage of the princesses in the Qing Dynasty was basically a political marriage which

was consistent with the rule of the Qing Dynasty. The princesses either married Manchu nobles or married

Mongolian nobles. The death of the princess is related to the royal family and the family of the concubine so

there is a specific funeral etiquette system. There have been studies in the academic circles on the funeral of

the princess and the placement of her garden bed. However there is no special discussion on the funeral sys—

tem specifically for Princess Gurun and Princess HoSo Based on the Manchu archives on the funeral of Prin—

cess Hoso and Princess Hewan in the 25th year of Qianlong ( 1760) and the funeral of Princess Hejia in the

33rd year ( 1768) as basic historical materials this paper focuses on the content and characteristics of Prin—

cess Hoo’ s funeral system. Furthermore it is pointed out that the funeral of the princess as part of the fu—

neral of the Manchu clan has the characteristics of multi-erganization coordination and the increasingly signif—

icant influence of the Ministry of Internal Affairs.

Key words: Qianlong Dynasty; Princess Hoso, Manchu archives; funeral ceremony

